
PRESS-RELIZ
TOSHKENTDAGI ZAVODNING TANTANALI OCHILISHI VA SIRDARYODAGI ZAVOD POYDEVORINING QO‘YILISHI
"Cengiz Holding" O‘zbekistondagi tabiiy gaz elektr stansiyalariga bag‘ishlangan tantanali marosimlarni o‘tkazdi 
Cengiz Holding O‘zbekiston poytaxti Toshkentda kombinatsiyalangan siklli gaz elektr stansiyasi qurilishini yakunladi. Turkiya va O‘zbekiston prezidentlari ishtirokida Sirdaryodagi 150 million dollarlik inshootning ochilishi va yangi elektr stansiyasi qurilishiga tamal toshi qo‘yish marosimi bo‘lib o‘tdi. 
2022-yil 30-mart - Kecha tushdan keyin Cengiz Holding kompaniyasining Toshkent va Sirdaryodagi ikkita gaz turbinali elektr stansiyalariga bag‘ishlangan maxsus marosim bo‘lib o‘tdi. 150 million dollar investitsiya hisobiga barpo etilgan Toshkent tabiiy gazda ishlaydigan bug‘-gaz elektr stansiyasining ochilish marosimida, Sirdaryoda elektr stansiyasi qurilishiga tamal toshi qo‘yish marosimida Prezident Rejep Tayyip Erdog‘an va O‘zbekiston Respublikasi Prezidenti Shavkat Mirziyoyev ishtirok etdi. O‘rnatilgan quvvati 240 megavatt bo‘lgan Toshkent elektr stansiyasi may oyi oxiriga qadar tijoriy foydalanishga topshirilishi rejalashtirilgan. Sirdaryodagi elektr stansiyasi qurib bitkazilgach, Cengiz Holding‘ning O‘zbekistondagi umumiy o‘rnatilgan quvvati 460 megavattga yetadi.
Cengiz Holding direktorlar kengashi raisi Mehmet Jengiz ushbu ikki zavod haqida ma’lumot berar ekan, shunday dedi: "Qardosh mamlakat bo‘lgan O‘zbekiston bizning ushbu mintaqadagi investitsion rejalarimizda alohida o‘rin tutadi. Prezident Shavkat Mirziyoyev rahbarligida mamlakat turk sarmoyadorlari uchun katta imkoniyatlar ochadigan keng ko‘lamli islohotlar dasturini amalga oshirish bilan taraqqiyotning muhim bosqichiga qadam qo‘ydi. Mustahkam tarixiy rishtalar bilan bog‘langan mamlakatlarimiz O‘zbekistonga kiritilayotgan yangi investitsiyalar tufayli iqtisodiy jihatdan ham bir-biriga tobora yaqinlashib bormoqda." 
IKKITA ELEKTR STANSIYASI QURILISHIDA 1200 TA ISH O‘RNI YARATILDI
Mehmet Jengiz ikkita elektr stansiyasi qurilishi natijasida 1200 kishi ish bilan ta’minlanishini ta’kidlab, so‘zida davom etdi: "Tabiiy gazda ishlaydigan elektr stansiyalari - biri Toshkentda qurilgan bo‘lsa, ikkinchisi Sirdaryoda endigina ish boshladi - qardosh O‘zbekiston xalqiga farovonlik olib kelishini chin dildan tilayman. Yil yakuni bilan Sirdaryodagi inshoot ishga tushirilgach, mamlakatimizdagi jami o‘rnatilgan quvvatimiz 460 megavattga yetadi. Biz O‘zbekistondagi faoliyatimizni davom ettiramiz va men mamlakat taraqqiyotiga hissa qo‘shadigan yangi investitsiyalarni birgalikda amalga oshirishimizga to‘liq ishonaman." 
BOR-YO‘G‘I BIR YILDA BAJARILDI
[bookmark: _GoBack]37 ming kvadrat metr maydonni egallagan kombinatsiyalashgan siklli Toshkent gaz elektr stansiyasi qurilishi qariyb bir yil ichida yakunlandi. Stansiya o‘rnatilgan 240 megavatt quvvat bilan to‘liq quvvatda ishlaganda 700 ming xonadon ehtiyojini qoplaydigan elektr energiyasi ishlab chiqarish imkoniyatiga ega. Foydalanish bosqichida stansiyada 100 nafar xodim ishlaydi, ularning 85 foizi O‘zbekistondan bo‘ladi. Zamonaviy texnologiyalar tufayli obyekt moslashuvchan generatsiya qobiliyatiga ega bo‘lib, maksimal va minimal yuklamada samarali faoliyat ko‘rsatadi. U qisqa vaqt ichida to‘liq quvvatga chiqa oladi va uning modulli tuzilishi texnik xizmat ko‘rsatishni tez va samarali amalga oshirish imkonini beradi. Dunyodagi shu turdagi eng samarali elektr stansiyalari qatoriga kiruvchi Toshkentdagi gaz-turbina elektr stansiyasi O‘zbekistonda energiyaga o‘sib borayotgan talabni qondirishda muhim o‘rin tutadi.

